
СУ ТАСҚЫНЫ КЕЗІНДЕ ИНФЕКЦИЯЛЫҚ ЖӘНЕ 
ПАРАЗИТАРЛЫҚ АУРУЛАРДЫҢ АЛДЫН АЛУ 
МАҚСАТЫНДА ХАЛЫҚҚА БЕРІЛЕТІН ҰСЫНЫС

ЫРҒЫЗ-АҚПАРАТ

Су тасқыны үйлерді, шаруашылық фермаларды су басуы мен 
мүліктердің жарамсыз болуымен ғана қауіпті емес, сонымен қатар 
дизентерия, іш тифі, А және В паратифі, тырысқақ, ротавирусты ин-
фекциялар сияқты ішек инфекцияларының қолайсыз эпидемиялық 
жағдайларының өршуіне де әкеліп соқтырады.

Су тасқыны кезінде құдықтар мен ұңғымалардағы сулар дәретха-
налар мен қазылған шұңқырлардағы тастандылармен ластанады. 

Көптеген ауруларды тасымалдайтын кеміргештер су тасқынынан 
сақтану мақсатында тұрғын үйлер мен ғимараттарға енуінен адамдар-
дың инфекциялық және паразитарлық ауруларды жұқтыру қауіпі ұлға-
яды.

Су тасқыны кезінде инфекциялық және паразитарлық аурулардан 
сақтану үшін қарапайым, әрі тиімді қағидаларды ұстану керек, олар:

аула мен тұрғын бөлмелерді тазалықта ұстау;
ауыз суына тек қайнатылған немесе бөтелденген суды пайдалану;
қазылған шұңқырлардағы тастандыларды уақытылы тазарту;
жеке бас гигиенасын сақтау, әсіресе кішкентай балалардың күтімін-

де (дәретханадан кейін, жануарлармен қатынаста болғаннан соң, 
тағам дайындар алдында және қабылдар кезде қолды сабынмен жақ-
сылап жуу);

жеміс –жидек, көкөністерді ағынды сумен жуу;
ет және тез бұзылатын тағамдарды салқын жерде сақтау, сақтау 

мерзіміне аса көңіл бөлу, жақсылап қайнатып немесе қуыру;
су тасқынымен ластанған тағам өнімдерін пайдаланбау;
шаруашылық фермаларды тазалау кезінде қорғағыш қолғап қол-

дану, жұмыс істеу барысында темекі тартпау, тамақ ішпеу керек, өйт-
кені лас қолмен инфекция ағзаға түсуі мүмкін.

Жіті инфекциялық аурулардың белгілері туындаған жағдайда 
(дене қызуының көтерілуі, құсық пен сұйық нәжіс және т.б. болғанда) 
тез арада медициналық көмекке жүгініңіз. Төтенше жағдайлар орын 
алған кезде күнделікті уақытта қарапайым гигеналық қағидаларды, 
сонымен қатар біздің ұсынысымызды орындасаңыз Сізді көптеген 
аурулардан сақтайтынын естен шығармаңыз! Ішек инфекциясының 
белгілері болған жағдайда өз-өзіңізді емдеумен айналыспаңыз, тез 
арада медициналық көмекке жүгініңіз.

Н.С.ЖАҢАБАЙ,
Ырғыз аудандық санитариялық-эпидемиологиялық

 бақалау басқармасының бас маманы

Көктемгі су тасқыны кезінде облыстық өзен, көл жағаларына жақын орналасқан 
елді мекендер, шаруашылықтарды су басу қаупі болып тұрады. Мұндай аймақтарға 
біздің ауданымызда Ақши, Мамыр, Құйлыс, Жайсаңбай ауылдары жатады. 

Көктемгi мұздың өте қауiптi екенiн ұмытпау керек, ол сырт жағынан қатты секiлдi көрiн-
се де күн шуағы мен тұман су айдынының сетiлуiне дейiн оны қуыс, борпылдақ қылады. 
Мұндай мұз көлiктiк құралдарды айтпағанда адамның салмағын да көтере алмайды. Көк-
темде су айдындарынан өтуге қатаң тыйым салынады. 

Қайғылы жағдайды болдырмау үшін егер келесі қауіпсіздік ережесін ұстаныңыз:
-көктемде қарқынды қар ери бастаған кезде, қолайсыз ауа райында, сел   жүре бастаған 

кезде төмен өзен жалағалауына тоқтауға болмайды;
- апатты су тасыған кезде тез төмен жерлерден кету керек, тым болмаса бедердің 

жоғарғы жағына қарай жету керек;
- су қоймасы бөгетінің және өзендердің жанында орналасқан саяжайға барудан бас 

тарту керек;
- өзендердің үстінен өтетін терең және кең жырадан, каналдардан, орлардан және 

басқада конструкциялардан өтуге болмайды;
- құрлықтан алшақ болмау үшін өзендердегі түбектерге баруға болмайды;
- жазатайым оқиға болмау үшін белгісіз жерлерден, өзендердің, арықтардың, басқада 

суаттағы мұздың үстімен өтуге болмайды;
- балалардың өзендердің, қазаншұңқырлардың, терең жыралардың жанында ойнауға 

тыйым салыңыз;
- балықшылар осы кезеңде су толық түскенге дейін балық аулаудан бас тарту керек.
Алдын ала қауiпсiздiк шаралары бойынша iс-шаралар өткiзу қажет (қажеттi азық-түлiк-

термен, киiм-кешекпен, ауыз сумен, қайықпен және т.б. қамдану), қажеттi құжаттарды 
(төлқұжат, туу туралы куәлiк) бiр жерге жинап целлофан пакеттерге салып қою керек. 

Егер су жылдам көтеріле бастаса:
•Алдын-ала дайындалған бағалы заттарды, алғашқы қажеттілік заттарды, отбасының 

әр мүшесіне арналған азық-түліктер мен киімдерді шатырға көшіріңіз;
•үй жануарларын босатыңыз;
•шатырға көтеріліңіз немесе жақын орналасқан қауіпсіз биік жерлерге көтеріліп, көшіру-

ге дайын тұрыңыз, сабырлық сақтаңыз;
•алдын-ала дайындалған белгі беру құралдарының көмегімен (қол шамы, керосинді 

лампа, майшам, ысқырғыш) құтқарушыларға белгі беріңіз.
•Әр ауылдық округте халықты қауіпсіз жерге көшіру орындары белгіленген.
Тұрып жатқан үйіңізге судың келгені туралы ақпаратты дереу 112 құтқару қызметіне не-

месе Ырғыз аудандық су тасқынына қарсы штабқа 79 0 64 телефоны арқылы хабарлаңыз.
Әр жағдайда өзіңді сенімді ұстап, үрейге берілмеңіз,  тез және анық әрекет жасап, бірін-

ші кезекте балалар мен қарттарға көмек көрсете біліңіз!
Ырғыз ауданының көктемгі су тасқынына қарсы жедел штаб құрамы бек-

тіліп, 2024 жылдың 01 наурызынан бастап кезекшілікпен 24 сағат бойы жұ-
мыс жасайды. Су тасқынына қарсы жедел штаб телефоны 8 (71343) 79 0 64.

Ырғыз ауданының Төтенше жағдайлар бөлімі

Өмір  ағысымен  жақсылыққа  үміттеніп 
алға жылжитын  пенде-ғұмырдың   меніңше  
басты  бір  ғана  тілегі  бар.  Ол -  деннің  са-
улығы!  Сол  үшін де дана  қазақ оны бірінші  
байлыққа   балаған. Әлемде  бірнеше   ар-
дақты да,  қасиетті  мамандықтар  бар. Соның   
бірі  дәрігерлерді -  адам  жанының  арашасы 
деп  жатамыз. Қалай  атасақ та артық  етпей-
ді. Ауырсақ,  сырқаттансақ   бірден  бірден 
дәрігерлерге жүгінеміз.Алдына  барасақ   ем-
деп,  ақыл- кеңестерін  береді. Күн демей,  түн  
демей  қажет  кезде  жанымыздан табылып,  
көмегін  көрсетеді...

Өткен  жылдың  күзінде  12  жасар  қызы-
мыз Ақерке аяқ  астынан  ауырып,  тұмау  екен  
деп үйден  түрлі   емдер   жасап,  емханаға  
көрсетіп  уколдар  алып емдеттік. Бірақ бала-
мыз  аяқ  астынан   құлап,  жедел  жәрдеммен   
аудандық  ауруханаға түсті. Тыныс  алу жолда-
ры   қиындағасын  жансақтау  бөліміндегі ап-
парат  көмегіне   жүгінді.  Ауруханадағы  дәрі-
гер  Мәди  Болатұлы    балаға   ем   жасауға  
кірісті. Күні-түні өзі  баланың   қасында   болып 
облыстық балалар  ауруханасымен кеңесіп 
ем-шараларды жүргізді. Қызымыз тек  аппа-
рат  көмегімен  ғана  тыныс  алып,  тірі   жатты. 

Болмаған соң, облыстан  санитарлық авиация 
келіп   аудан  дәрігерлері мен  облыс   дәрігер-
лері   бірлесе  ем  жасап, ұшақпен   облыстық  
ауруханаға емдеуге  алып  кетті. Осы  кездегі   
қиындық  күндерді  ата-анасы, нағашылары, 
туыстары, достары Аллаға  сиынып  періштеге  
дұға  тілеу  ниетінде  болды...

Баламыз науқастанып жатқанда ем-шара-
ларын  жүргізген облыстық  аурухана  дәрігер-
лері мен тікесінен тұрып қызмет еткен аудан 
дәрігерлері Мәди Күшеновке, Анар Күнту-
арқызына, мейірбикелер Зағипа Карбозова, 
тазалықшы Гүлжаһан  Сүлейменоваларға, 
бақытты сәттер  сыйлаған ақ  халатты аб-
зал жандарға   отбасымыздың  атынан үлкен  
алғысымызды білдіреміз! Сіздер таңдаған  
жауапты  мамандық, атқарған  ауқымды істер 
әрбір адамға, отбасына  сыйлаған  қуаныштар   
ерлікке  тән  дүниелер. Әр  науқасқа   жасаған   
жақсылықтарыңыз  жанұяларыңа  еселеніп  
қайтсын.  Кәсіби    шеберліктеріңіз  шыңдалып, 
алғыс пен  батаға бөлене  беріңіздер, жақсы  
адамдарым  дегіміз    келеді!

Алғыс  айтушы  ЖҮСІПБЕКОВТЕР әулеті
Ақши ауылы.

АЛҒЫСЫМ  ШЕКСІЗ, ДӘРІГЕР!
Сонымен қатар, биыл Мемлекет басшысы Қа-

зақстан халқына арнаған Жолдауында 2025 жылды 
«Жұмысшы мамандықтарының жылы» деп жарияла-
ды. Адал, қажырлы еңбек арқылы жетістікке жеткен 
азаматтар қашанда құрмет пен ықыласқа бөленеді. 
Мемлекет еңбек адамдарының жағдайын, түрлі са-
ладағы жұмысшы мамандықтары мен мамандардың 
беделін көтеру үшін дәйекті шараларды қолға алуда. 
Ерен еңбекті бағалау, еңбекке құрмет көрсету - парыз. 
Алғыс білдіру игі іс, иесін тапқан алғыс жанды жады-
ратады, ажарын нұрландырып, жүрекке жылы тиеді...

Осы орайда, аудандық «Арай» мәдениет үйінде 
1 наурыз - Алғыс айту күніне және 2025 жыл - Жұ-
мысшы мамандықтар жылының ашылуына арналған  
салтанатты шара өтті. Жиынға аудан тұрғындары, 
мекеме-кәсіпорын қызметкерлері, қоғамдық ұйымдар 
өкілдері, жастар қатысты.

Шарада Ырғыз ауданы әкімінің міндетін атқарушы

Азамат Махаев аудан тұрғындарын мерекемен құт-
тықтап, ауданның дамуына белсенді үлес қосып жүр-
ген еңбек адамдарын марапаттап, Алғыс хаттар мен 
сый-сияпаттар табыстады. Олардың қатарында әр 
ауылдарда әр салада еңбектеніп жүрген қарапай-
ым еңбек адамдары – Хамит Жақсылық, Бөлекбаев 
Асқар, Оспанов Жаңбырбай, Есенаманов Серік, Хұ-
сайынов Қадір, Жұбаназар Асқар, Ыбыраева Сәлима, 
Қорғанбеков Айбек, Төкешов Руслан, Бектұрғанова 
Күлпара, Үдербаев Бақытқали, Бақтыбаева Эльза, 
Өмірбекқызы Мейрамкүл, Ділдабаева Жайнагүлдер 
бар еді...

Шара барысында “Арай” мәдениет үйінің фойесін-
де көрме және бос жұмыс орындарының жәрмеңкесі 
ұйымдастырылды. Салтанатты жиын аудан көркемө-
нерпаздарының мерекелік концертіне ұласты.

Д.Серіұлы

АЛҒЫС АЛҒАН АРЫМАС

Су тасқынынан сақтанайық!

АУДАН ӘКІМІ 
Н.ҚЫЗБЕРГЕНОВТІҢ 

8 НАУРЫЗ - ХАЛЫҚАРАЛЫҚ 
ӘЙЕЛДЕР КҮНІ МЕРЕКЕСІНЕ 

ОРАЙ ҚҰТТЫҚТАУЫ

Ардақты аналар, аяулы 
апа-қарындастар!

Сіздерді жер-дүниені шуағына бөлеп, ты-
ныс-тіршілігімізге нәр берген көктемнің шұғы-
лалы мерекесі – 8 наурыз – Халықаралық әйел-
дер күнімен шын жүректен құттықтаймын!

Тәуелсіз еліміздегі бейбіт тірліктің, мы-
зғымас бірліктің, жарқын болашаққа деген 
сенімнің, ізгілік пен мейірімділіктің ұйытқысы 
да Әйел-аналар қауымы!

Әйел жанының жылулығы мен сұлулығы, 
мейірімділігі мен кеңдігі әлемге рух беріп ке-
леді. Біздің ата-бабаларымыз әйел жаратылы-
сының маңыздылығын «Әйел бір қолымен бесік 
тербетсе, екінші қолымен әлемді тербейді» 
деп бір ауыз сөзбен жеткізген.

Нәзік жандардың аялы алақаны, нұрлы жүзі, 
жан шуағы әрбір отбасын ғана емес, бүкіл ға-
ламды ортақ адамзаттық биік мақсаттарға 
ұмтылдырып, бейбіт те берекелі ғұмыр кешу-
ге үндеп келеді.

Қазіргі таңда ауданымыздағы түрлі сала-
да қажырлы еңбек етіп, ғылым мен білімнің, 
мәдениет пен өнердің шыңына көтерілген, 
мемлекетіміздің саяси-экономикалық және 
әлеуметтік дамуы мен өркендеуінде, билік пен 
бизнесте парасаты мен пайымын, біліктілі-
гін, танымы мен талғамын аямай еңбектеніп 
жүрген әйел қауымы аз емес.

Татулық пен бірліктің іргесі бекем болуы 
біздің жаны нәзік, тіні берік жандар – Аналар-
дың, Арулардың арқасы.

Құрметті аналар, апа-қарындастар, 
аяулы арулар!

Көктем гүлімен, отбасы ана нұрымен көр-
кем. Көркем көктеммен келген мерекеде Сіз-
дерге тек ізгілік тілеймін! Әрдайым ақпейіл де 
қамқор, адал да үлгілі қалыптарыңыздан тал-
май жүре беріңіздер.

Отбасыларыңызға бақ-береке, дендеріңізге 
саулық, еңбектеріңізге толағай табыс, шу-
ақты күндеріңіздің көп болуын тілеймін!

1 наурыз - Алғыс айту күні. Бұл күн - Қазақстан халқын мәңгілікке 
біріктіруге бағытталған, еліміздің тарихына құрмет көрсетіп, барлық 
ұлт пен ұлысты бір шаңырақ астына топтастыратын, азаматтардың 
бір-біріне құрметін білдіретін күн.

Аудандық білім бөлімі мен аудандық білім беру қызметкерлері кәсіподақ 
ұйымы және аудандық білім қызметкерлері ардагерлері кеңесі Б.Алма-
нов атындағы ЖББО мектебінің ұжымы, Көркемсурет мектебінің ұжымы  

аталған мекемелердің педагогтары Кадирова Сәулеге енесі, 
Шайманов Жомартқа АНАСЫ СЕРҒАЛИҚЫЗЫ ЗАДАНЫҢ

мезгілсіз қайтыс болуына байланысты оның отбасына, 
ағайын-тумасына қайғыларына ортақтасып көңіл айтады.   

***
 Аудандық білім бөлімі мен аудандық білім беру қызметкерлері кәсіподақ 
ұйымы және аудандық білім қызметкерлері ардагерлері кеңесі «Аққайың» 

бөбекжай бақшасының ұжымы және Ы.Алтынсарин атындағы ЖББО 
мектебінің ұжымы  аталған мекемелердің педагогтары 

Имантаева Салтанат Сәбитбекқызына әкесі, Имантаева Гүлшатқа 
АҒАСЫ ИМАНТАЕВ СӘБИТБЕКТІҢ мезгілсіз қайтыс болуына 

байланысты оның отбасына, ағайын-тумасына қайғыларына ортақтасып 
көңіл айтады. 

***
Аудандық білім бөлімі мен аудандық білім беру қызметкерлері кәсіподақ 
ұйымы және аудандық білім қызметкерлері ардагерлері кеңесі Ы.Алтын-
сарин атындағы ЖББО мектебінің ұжымы  аталған мекеменің педагогы 

Есенова Алтынайға АПАСЫ ЕСЕНҚЫЗЫ МЕҢЗИПАНЫҢ
мезгілсіз қайтыс болуына байланысты оның отбасына, 

ағайын-тумасына қайғыларына ортақтасып көңіл айтады.  
***

Аудандық білім бөлімі мен аудандық білім беру қызметкерлері кәсіподақ 
ұйымы және аудандық білім қызметкерлері ардагерлері кеңесі 

Т.Шонанұлы атындағы ЖББО мектебінің ұжымы  аталған мекеменің 
педагогы Имантаева Әлияға АҒАСЫ ИМАНТАЕВ СӘБИТБЕКТІҢ

мезгілсіз қайтыс болуына байланысты оның отбасына, 
ағайын-тумасына қайғыларына ортақтасып көңіл айтады. 

***
«Ырғыз-Торғай мемлекеттік табиғи резерваты» РММ-нің ұжымы осы 

мекеменің материалды техникалық бөлімінің  көлік жүргізушісі 
Тұрғанбай Сергей Әбдіразақұлының АНАСЫ РАЙХАН ТАЙҚЫЗЫНЫҢ

қайтыс болуына орай отбасы мен  тума-туыстарына орны толмас 
қайғыларына ортақтасып көңіл айтады.



Мерекелік достық құттықтау

Алдымызда 8 Наурыз – Халықаралық әйелдер күні мерекесі. Бұл мемлекеттік мекемелер тізіміндегі мейрам 
көп жылдардан бері аталып келе жатқанын бала кезімізден білеміз... 

Көктеммен бірге келген шуақты мереке көп адамның жүрегін жадыратады. Анаға құрметтің күнде ар-
тығы болмайды Әйел-Ана, Қыз-Қарындасқа, Жеңге-Келіндерге құрмет көрсетіледі. Соңғы кезде қоғамда осы 
мерекенің қаншалықты қажеті бар, неге керек деген алып-қашты пікірлер де айтылып қалып жүр... 

Дегенмен, осы бір мейрамда әйел заты ерекше құлпырып, мерекені асыға күтетіні анық. Мереке сәтінде 
және «Жұмысшы мамандықтар жылына» орай біз де тек қана қарапайым еңбек майданында жүрген бірқатар нәзік 
жандарды құттықтап жарыққа шығару арқылы барлық аудан Ару-Аналарын ықыласты көңілімізбен құттықтағымыз келеді! Мереке-
леріңізбен, аяулылар, ардақтылар!

« Ы р ғ ы з -
Торғай» мем-
лекеттік табиғи 
резерватының 
үй сыпырушы 
кіші қызметкері 
Самұратова 

Қарлығаға:
 

Анамыздай ақ 
жаулығы киелі,

Қарапайым,  тек еңбекті сүйеді...
ҚАРЛЫҒА апа көп жыл терін төгуде,

Резерватқа бұрған тіл мен тиегі.

Тазалықты талғап талап сұрайды,
Үндемей-ақ іс қылғаны ұнайды.

Барлық жастар, әріптестер ұжымда,
Апамызға құрақ үшып, «құлайды»!..

Ырғыз се-
лосының қа-
рапайым көше 
т а за л а у ш ы с ы 
Молдамұратова 
Гүлнарға:

Жазда, қыста, 
күзде, мейлі көк-

темде,
Еңбек көрем 

көшелерден өткенде...
ГҮЛНАР әпке қыздарменен жүргені,

Таза қала үшін еңбек еткенде...

Өз жұмысын жақсы көрген соншама,
Басқа жұмыс ұсынды адам қаншама.
Алла қосса зейнеткүн де жақында,

Аман болып, жүре берші, шаршама!...

Ырғыз аудан-
дық орталық 
ауруханасының 
кіші қызметкері 
Бәйімбетова 
Айгүлге:

Аурухана. Аппақ 
жастық-төсегі,

Риза болып, 
көңілің де өседі.

Палаталар мұнтаз таза шатырдай,
Қандай еңбек! Ішің жайлап сезеді...

Қаншама жыл еңбектеніп бір жерде,
АЙГҮЛ апай қызметімен үлгі елге,
Жылышырай танытады әрқашан,

Сәл ауырып пациенттер келгенде!..

Ырғыз ау-
даны полиция 
бөлімінің кіші 
қ ы з м е т к е р і 
Ильясова 
Әлияға:

Көп жылдары өт-
се-дағы бөлімде, 
Өзі сондай қара-
пайым көрінген.

Мекеменің көп шаруасын тындырып,
Шыға білген көңілден де сенімнен!

Ақкөңіл жан, жасырмайды сырын да,
Досқа адал, әріптеске шынын да...
Шыншылдық пен әділдікті сүйеді,

ӘЛИЯ апай таныс елге бұрын да!..

Біздің қоғамда ат үркетін атақтарын 
айтпай-ақ, атойлап айқайламай-ақ көп-
теген істерді үнсіз ғана тындыратын 
азаматшалар қаншама?!. Өзіне жүк-
телген міндеттер мен жауапкершілікті 
жан тәнімен сезініп, пайдасын тигізіп, 
байыппен ғана мәселелерді шешетін, 
ісіне мығым, отбасына береке, шару-
асына берік, уәдеге тастай осындай 
жандарды көргенде іштей сүйсінесің... 

Қашан көрсең жылы шыраймен жы-
миып амандасатын сабырлы да әдепті 
осы бір замандасым туралы жазу көп-
тен бері ойымда жүрген еді. Сәті мере-
ке қарсаңында түсіп тұрғандай...

Дәулеткереева Тоты Алпысбайқы-

зы - қарапайым үй сыпырушы болып 
жұмыс жасайды. Төрт баланың ана-
сы, төрт немере, жиендердің әжесі. 
Жастайынан еңбекке араласқан Тоты 
тәтеміз елу деген еңселі жасқа енді қа-
дам басады. Алланың амандығымен, 
адал еңбегімен бала-шағаның несі-
бесін еңбектен тапқан ана үйдің ұйтқы-
сы, ұжымдастардың сыйлысы.

Бір ерекшелігі – Тотының Ырғыз ау-
дандық білім бөлімінде еңбек етіп келе 
жатқанына биыл тура 30 жыл. Бір ме-
кеменің тазалығын тиянақтап, тұрақты 
бір жерде қызмет жасауы көпке үлгі. 
Сонымен қатар, Тоты – Ырғыз ауда-
нынан шыққан танымал тұлға, кезіндегі 
«Ленин орденді» ұстаз Әмір Тұңғашин-
нің немере келіні. 

Ұрпағына тәлімді тәрбие беріп келе 
жатқан отанасының іштегі бір сәл ғана 
«әттеген-айы», жары Мирамбек аға-
ның өмірден ертелеу өтіп кеткені... 
Дегенмен, барға қанағат, жетпес жүй-
рікке шүкірлік етіп келе жатқан кейіп-
керіміздің балалары жетіліп үй болып, 
өсіп-өнуде. Атап айтар болсақ, үлкені 
- Мереке Алмагүл Мирамбекқызы қазір 
тұрмыста, Ол «Ақтөбе облысы бой-
ынша Еңбек мобильділігі орталығы» 
мекемесінде референт болып қызмет 
жасайды. Ал ұлдың үлкені - Мереке 
Мейіржан Мирамбекұлы Ырғыз аудан-
дық орталық ауруханасына қарасты 
Аманкөл ауылдық дәрігерлік амбулато-
риясының жалпы тәжірибелік дәрігері. 
Жары - Жансая мектепте әлеуметтік 
педагог. Мереке Бейбарыс Мирам-

бекұлы болса, Кеңес Одағының Баты-
ры М.Мәметова атындағы Ақтөбе Жоға-
ры медициналық колледжінің 2-курс 
студенті. Үйдің кенжесі - Дәулеткерей 

Райбек Мирамбекұлы №1 қазақ жалпы 
білім беретін орта мектебінің 10-сынып  
оқушысы. Отбасымен еңбекке икемді, 
дәстүрге берік, ұлттық құндылықтарды 
жақсы дәріптейді. Тотының өзі респу-
бликалық «Қазақ аналары - Дәстүрге 
жол» қоғамдық бірлестігінің аудандық 
бөлімшесінің мүшесі. Рухани-мәдени 
шараларға белсене араласады. Ән ай-
тып, әжелермен бірге өнер көрсетеді, 
ұлттық қолөнер бұйымдарын тоқумен 
айналысады.

Біздің айтпақ ойымыздың түйіні – 

бір ғана қазақ әйелі арқылы еңбекпен 
келген игілікті паш ету. Қолындағы су 
толы шелегі мен таза шүберегін қан-
шама жылдан бері серік етіп, қызметін 

ешкімге пеш етпей тыныдырымды қыз-
мет етіп келе жатқан Тоты тәтейдей қа-
рапайым еңбек адамдарын көпке үлгі 
ретінде насихаттау. Тасада қалдырмай 
адал еңбекті елеу...

Қазіргі қоғамда Тоты замандасымы-
здай қаншама нәзік жандылар кейбір 
ер азаматтардан артық қалтықсыз қы-
змет жасап келеді десеңізші?!... Жақсы 
адамдарды көре білейік, бағалай, ая-
лай білейік!

Руслан Ұзақбаев, газет тілшісі

Буллинг сөзі – «бұзақылық», «зор-
лық – зомбылық көрсетуші», «қорқыту» 
деген мағынаны білдіреді. Басқаша ай-
тқанда, буллинг – адамды қорлау. Қазір-
гі таңда буллинг терең белең алуда. 
Буллинг қоғамның әр түрлі топтарында 
немесе тек мектептерде ғана емес, со-
нымен қатар жұмыс орындарында, сәт-
сіз отбасыларда, интернет желісінде де 
көрініс табуда. Буллингтің физикалық, 
психологиялық, экономикалық, жыны-
стық зорлық-зомбылық тәрізді түрлері 
болады. Қорлаудың осы түрлерінің 
бәрін біріктіретін бір қасиет бар, ол 
агрессиялық іс - әрекеттің әлсіз, қорған-
сыз адамдарды қорлауы. 

Қорлау кезінде жәбірленушіден 
мынандай белгілерді аңғаруға бола-
ды: 

- кейімдердің жыртылуы;
- зақымдануы;
- денедегі жарақаттар, дененің көге-

руі;
- қымбат заттарының жоғалуы;
- тәбеттің төмендеуі;
- қорқынышты түстер көру;
- үнемі өзін мазасыз сезіну;
- адамдармен қарым-қатынасқа түсу-

ден бас тарту, т. б.
Осындай күйге түскен яғни, буллинг 

құрбаны болған жанға қолдау көрсетіп, 
демеу болып, оған жалғыз емес екенді-

гін жеткізу қажет. Оның әрбір айтқан сөз-
дерін мұқият тындап, сізге сенуге деген 
дайындығын бақылау керек. Жәбірле-
нуші өзін мықты тұлға ретінде көрсет-
се ғана буллингті тоқтата алуы мүмкін. 
Алайда, өкінішке орай, көп жағдайда 
жәбірленуші мұндай әрекеттерге дай-
ын болмай жатады, сондықтан көмекке 
мұқтаж болып келеді.

Буллингке адамдар үш тараптан қа-
тысады: жәбірленуші, агрессор немесе 
куәгер ретінде. Бұл істің ең ауыр психо-
логиялық зардаптарын бірінші кезекте 
жәбірленуші шегетінін белгілі. Алайда, 
зерттеулер нәтижесі бойынша, қорла-
удың теріс салдарлары куәгерлерге 
де, түптің түбінде тіпті агрессордың 
өзіне де келіп тиеді екен. Жәбірленуші 
үшін буллингтің қауіпі орасан зор, оның 
дәлелі ретінде әр түрлі деңгейдегі пси-
хологиялық және психосоматикалық ау-
рулардың пайда болуы мен суицидтық 
ойларды келтіре аламыз.

Буллинг өкінішке орай қазіргі кездегі 
жасөспірімдер арасында көптен кез-
десуде. Статистикалық мәліметтерге 
жүгінсек, 7 мен 15 жас аралығындағы 
мектеп оқушыларының 44 пайызы  
«буллинг-агресситі» болып келеді. Бұл 
қоғамда қауіпті нәрсе ретінде баға-
ланбайды, байқалмайды. Мектептегі 
мұғалімдер буллингті екі жақтың ара-
сындағы ерегіс, қақтығыс ретінде ғана 

қабылдайды. Бірақ 
ерегіс дегеніміз – 
мүдделері келіспей 
қалған, дәрежелері 
тең адамдардың 
антагонизмі (бәсе-
келестігі). Ал буллинг 
– бұл күштінің әлсізге 
жасаған әлімжеттігі. Кейде 
ұстаздар оқушылар тарапынан пайда 
болатын агрессияға көз жұма қарай-
ды және тек физикалық қорлауды ғана 
ажыратып, тани алады. Әдетте қорла-
уды болдырмас үшін агрессормен тәр-
биелік әңгіме жүргізу және агрессордан 
жәбірленушіге кешірім сұрату жеткілікті 
деп саналады. Алайда бұл қате тәсіл 
агрессордың жәбірленушіге деген ыза-
сы мен көрсететін қысымын арттыруы 
мүмкін. Оның үстіне, жәбірленушінің 
жан жарасын агрессордың мәжбүрлі 
түрде айтылған бос сөзімен жазып, ем-
дей алмайсың.

Жәбірленушіге көмектесу үшін: ата-а-
на баласы буллинг құрбаны болғанын 
байқаса, онымен отырып сөйлесу керек. 
Балалар көп жағдайда ол тақырыпты 
қозғаудан қашады. Сондықтан жағдай-
дың мән-жайын анықтау үшін талпыныс 
жасау керек. Мектеп әкімшілігіне хабар-
ласыңыз, болған жайтты талқылау үшін 
агрессор мен ата-анасын шақыртыңыз. 
Әрине, ата-аналар мәселеге араласуы 

ке-
рек. Яғни, сіздің балаңызды ренжіт-
кен баламен емес, ең алдымен оның 
ата-анасымен сөйлесу керек. Жағдай 
дөрекілікке ұласып кетпеу үшін әңгіме-
лесу стратегиясын құрып, нақты дерек-
тер мен дәлелдер келтіру керек. 

Егер бұл көмектеспесе, баспасөз бен 
құқық қорғау органдарының көмегіне 
жүгінуіңізге болады. Ол үшін қылмы-
стық немесе әкімшілік жауапкершілікке 
тарту барысында қажет болатын (скрин, 
аудио, видео, файлдар) заттарды бала-
ны ренжіткен адаммен, болмаса оның 
ата-анасын жауапқа тарту үшін сақтап 
алу қажет.

 Сақтықта қорлық жоқ екенін естен 
шығармаңыз,  жақындарыңызға жана-
шыр болыңыз!
   
  Қ.МОЛДАБЕК, 

Түркістан облысының 
дін істері басқармасы

«Дін мәселелерін зерттеу 
орталығы» КММ-нің

Теолог маманы   

Кез-келген 
дүкен- ге немесе 
с а у д а орындарына 
б а р а қалсаңыз 
с ө р е - лерден 
б а л а - л а р ғ а 
арналған  к ө з д і ң 
жауын ала- т ы н , 
п і ш і н д е р і б і р д е й 
түсіде әдемі с ы р т ы 
ж ы л т ы р а ғ а н т ә т т і л е р 
мен сусындар- д ы көреміз.

Күнделікті өмірде көріп жүргеніміздей, мектеп 
оқушылары сабақтан шыққан соң жолай дүкендерге 
соғып сол тәттілерді сатып алып жатады. Бір өкініштісі,  
сол сатып алған тағамдардың құрамы қандай? Қалай 
дайындалады? Қайдан келіп жатқанына ешкімнің назар 
аударғаны шамалы... Мұны біріміз білсек, біріміз біле 
бермейтініміз де жасырын емес. 

Осы орайда, еліміздегі балалар тұтынатын түрлі 
тәттілер мен сусындардың басым бөлігі шет елдерден 
әкелінетіні бәрімізге аян. «Ауру – астан», - дейді дана 
халқымыз. Күнделікті тұтынып жүрген тәттілердің бала 
денсаулығына зияндылығы қандай екендігіне қанша-
лықты мән беріп жүрміз? –деген сауал әрбір ата-ананы 
ойлантуы тиіс. 

Жуырда ғана Қобда ауданында болған жағдай 
көпшілікті дүрбелеңге салып, әрбір ата-ананы 
ойландырғаны анық. Атап айтар болсақ, Қобда 
ауданында аудан орталығындағы мектептің 
оқушылары жаппай уланып, шұғыл ауруханаға жет-
кізілгендігі бұқаралық ақпарат құралдары мен әле-
уметтік желілер хабарлады. Ауруханаға жеткізілген 
оқушылардан жүрек айну, көзден жас ағу мен бөрт-
пе белгілері байқалған. Бір сыныптың оқушыла-
рының бұлай жаппай ауруларының себебі, оқушы-
лардың бірі мектеп жанындағы дүкеннен қытайда 
өндірілген тәттіні сатып алып, жегеннен кейін өз-
дерін жайсыз сезінген.  

 Баршамызға мәлім, балаға мектепте қарны ашып 
қалмасын деген ниетпен қолына ақша беретініміз жа-
сырын емес.  Алайда, ол ақшаға бала  қай жерден не 
алып, не жегенін сұрамауымыз да түйткілді мәселелер-

ге себеп болып жатытынын ескере бермейміз.  Әйтеуір 
«баламның қалтасында ақшасы бар, қарны аш емес» 
деген оймен жүре береміз.  

Қазір кез келген дүкенде құрамы белгісіз, бірақ бала-
лардың көзін қызықтырар заттар самсап тұр. Әрі олар 
сатылымның заңына сәйкес баланың бойы, қолы же-
тетін жерге қойылады. Оны көрген бала қолындағы қа-
ражатының көлеміне қарай алатыны анық.  

Санитар мамандардың кеңестеріне сүйенер болсақ, 
кез келген өнімнің сапалық құжаты болуы тиіс. Онда қай 
елден шыққаны, қалай сақталуы қажет екені, қашанға 
дейін тұтынуға болатыны, құрамы туралы нақты ақпа-
рат болады. Ал сертификаты жоқ заттар сатылмауы ке-
рек. Дүкен иесі сатып отырған өнімінің құрамын, оның 
ағзаға тигізер пайдасын мен зиянын білуі тиіс.  

Ал, дәрігерлер болса тез дайындалатын фаст-фуд 
өнімдері, газды сусындар, дүкен сөрелерінде самсап 
тұратын құрамы белгісіз өнімдерді үздіксіз пайдалану 
салдарынан оқушылар арасында  түрлі аурулар көбейіп 
бара жатқанын айтып, дабыл қағуда. Расында да, бүгін-
де бұл аурулар балаларда жиі кездесетін болды. Осы 
ретте баланың тамақтануына қазірден аса мән бер-
геніңіз жөн.  

Қобда ауданында « DALONGXIA» атаулы қытайлық 
өнімнен оқушы балалар жаппай улануы орын алуна 
байланысты облыс көлемінде   азық-түлік сауда дүкен-
деріне мемлекеттік стандарттан өтпеген тауарды сату 
адам өміріне қауіптілігі жайлы рейд  жұмыстары ұй-
ымдастырылуда  

Осыған байланысты, «Атамекен» ӨКП Ыргыз ау-
дандық филиал директоры Г.Шамиева, аудандық кәсіп-
керлік және ауылшаруашылығы бөлімнің басшысы 
Е.Молыбаев, бас маманы И.Тұртаев, аудандық сани-
тариялық-эпидемиологиялық бақылау басқармасының 
бас маманы Н.Жанабай және учаскелік полиция ин-
спекторы А.Сарманов бірлесіп, аудан орталығындағы 
азық-түлік дүкендерінің басшылары мен сатушыларына 
шетелдік тамақ өнімдерін сатып алу және тұтыну қаупін 
түсіндіру жұмыстарын жүргізді. 

Қазіргі уақытта қоғамда өзекті мәселеге айналып 
отырған тамақ өнімдері қауіпсіздік талаптарына байла-
нысты «Тәтті сыйлықтар мен кондитерлік өнімдерді қа-
лай таңдау керек?» – деген сауал туындары анық. 

Осы орайда, Ырғыз аудандық санитариялық-эпи-
демиологиялық бақылау басқармасы азаматтарға 
тәтті сыйлықтар мен басқа да кондитерлік өнімдерді 
азық-түлік өнімдерін қабылдау, сақтау және өткізу үшін 
қажетті жағдайлармен, сатушылардың жеке гигиена 
қағидаларын сақтау шарттарымен қамтамасыз етілген 
сауда орталықтары мен дүкендерден сатып алуға кеңес 
береді.  

Сонымен қатар, тәтті сыйлықтар мен кондитерлік 
өнімдердің қаптамасы герметикалық, таза болуы тиіс. 
Өнімнің таңбалауы (затбелгісі) - түсінікті, оқуға оңай, 
шынайы; таңбалау тәсілі оның жарамдылық мерзімі 
ішінде сақталуын қамтамасыз етуі тиіс.

Міндетті түрде өнімнің таңбалауында (затбелгісін-
де) атауы, құрамына кіретін кондитерлік бұйымдардың 
атауы, буып-түю күні, жарамдылық мерзімі және жал-
пы орамды сақтау шарттары, мекенжайы (орналасқан 
жері), дайындаушының фирмалық атауы, ЕАС белгісі 
болуы тиіс.

Сатып алу күніне ең жақын орау күні бар өнімді 
таңдау керек, сондай жағдайда кәмпиттер, вафли және 
печенье жаңа дайындалған болады.

Жиынтықтың құрамында дәм мен хош иісті күшейт-
кіштер, консерванттар (Е200, Е202, Е210, Е 249), син-
тетикалық бояғыштар, гидрогенезделген майлар, табиғи 
кофе болмауы тиіс. 

Өрік дәндері, жержаңғақ бар сыйлықтардан аулақ 
болу ұсынылады, өйткені оларды балалардың тамақта-
нуында қолдану ұсынылмайды. Сондай-ақ, құрамында 
алкоголь (0,5%-дан астам этанол) бар карамель, мұз 
кәмпиттер мен кәмпиттерден құралған жиынтықтарды 
сатып алмау ұсынылады. 

Тұтынушы сатушыдан сатып алынатын өніммен пен 
қаптаманың сапасы мен қауіпсіздігін растайтын құжат-
тарды (сәйкестік туралы декларацияны) талап етуге 
құқылы.

Қалай десек те, күмәнді жерлерден азық-түлік не-
месе басқалай тамақ өнімдерін сатып алмағаныңыз 
дұрыс. Балаларға да мұны ескерткен жөн. Мұндай 
өнімдер тамақтан улану мен жұқпалы ауруларға 
әкелуі әбден мүмкін екенін естен шығармағанымыз 
абзал, ағайын!

Т.БЕКЖАНҰЛЫ, «Ырғыз»

БУЛЛИНГ ЖӘНЕ ОНЫМЕН 
КҮРЕСУ ЖОЛДАРЫ

Тиянақты, тазайын ТОТЫ тәтей...

ӘЙЕЛ – АРУ, ӘЙЕЛ – ЖАР, ӘЙЕЛ – АНА ӘЛЕМГЕ...
ӘЙЕЛ – ДАСТАН, ӘЙЕЛ – ЖЫР, ГҮЛ СЫЙЛАЙЫҚ ӘЙЕЛГЕ !!!

Тамақ өнімдеріне 
ТАЛҒАММЕН ҚАРАСАҚ

Ару-Аналарға газет редакциясы 
атынан құттықтау жолдаған

 тілші Руслан ҰЗАҚБАЕВ.

«Қазпошта» АҚ Ырғыз аудандық пошта байланысы торабының 
пошта сұрыптаушысы Медетова Сәнімге:

Газет, пошта – көрінбейтін жұмыстар,
Сол шаруаны пошташылар дұрыстар...

СӘНІМ апай сұрыптайды, саралап,
Хат-хабарлар, кірістер мен шығыстар!

Үйде Әже немерені баптаған,
Жұмысқа кеп әрбір хатты хаттаған...
Құтты болсын, Аналардың мейрамы,

Біздің қыздар – әсем, сұлу, жақсы адам!..


